
Estatutuaren Araberako Hitzarmen Kolektiboak ez Aplikatzeko
Prozedurak Ebazteko Organoa (ORPRICCE).

INFORMAZIO OROKORRA

Zer da ORPRICCE?

ORPRICCE hiru alderdiko osaera duen kide anitzeko organo bat da, eta Euskal
Autonomia Erkidegoko Administrazio Orokorrak eta EAEn ordezkaritzarik
handiena duten sindikatuek eta enpresaburu erakundeek hartzen dute parte
bertan.

ORPRICCEk Lan Harremanen Kontseiluan du egoitza, eta erabateko
independentziarekin eta autonomia funtzionalarekin betetzen ditu bere
funtzioak.

ORPRICCEren funtzioa

Honako hau da ORPRICCEren funtzioa: Langileen Estatutuaren 82.3 artikuluan
kontuan hartutako hitzarmen kolektibo batean aurreikusitako lan baldintzak ez
aplikatzeko prozeduretan sortutako desadostasunak ebaztea, betiere artikulu
horretan adierazitako baldintzak betetzen badira eta hitzartutako lan baldintzen
aplikaziorik ezak Euskal Autonomia Erkidegoan kokatutako lantokiak eraginpean
hartzen baditu.

Osaera
ORPRICCE organoa osatzen dutenak honako hauek dira:

— Presidentea; Lan Harremanen Kontseiluko burua edo hark eskuordetzen
duen pertsona izango da.

— Euskadiko Administrazio Orokorra ordezkatuko duten bost kide; lan
arloan eskumena duen Eusko Jaurlaritzaren Saileko sailburuak
izendatuko ditu.

- Euskal Autonomia Erkidegoko eremuan ordezkaritzarik handiena duten
sindikatuak ordezkatuko dituzten bostkide.

- Euskadin ordezkaritzarik handiena duten enpresaburu erakundeak
ordezkatuko dituzten bost kide.

- ORPRICCEko idazkaria; Lan Harremanen Kontseiluko idazkaria edo hark
eskuordetzen duen pertsona izango da.

Lan baldintzak ez aplikatzeko prozedurak. Alderdi orokorrak
Ebazteko epea

Eskaera tramitatzea onartzen denetik aurrera, ORPRICCEk desadostasuna 25
laneguneko epean ebatziko du.

ORPRICCEren esku-hartzea eskatzeko legitimazioa

Enpresek eta langileen legezko ordezkariek izango dute legitimazioa
ORPRICCEren jarduna eskatzeko. Enpresan langileen legezko ordezkaririk ez
badago, Langileen Estatutuaren 41.4 artikuluan xedatutakoaren arabera
izendatutako batzorde bati esleitu ahal izango diote beren ordezkaritza langileek.

Hitzarmen kolektiboen aplikaziorik eza justifika dezaketen arrazoiak
Arrazoi ekonomikoak

Enpresaren emaitzetatik egoera ekonomiko negatibo bat ondorioztatzen denean
ulertuko da arrazoi ekonomikoak daudela (hala nola egungo edo aurreikusitako
galeren kasuan edota dirusarrera arrunten edo salmenten murrizketa
iraunkorraren kasuan). Nolanahi ere, segidako bi hiruhilekotan hiruhileko
bakoitzeko diru-sarrera arrunten edo salmenten maila aurreko urteko hiruhileko
berean erregistratu zena baino txikiagoa denean ulertuko da murrizketa
iraunkorra dela.

Arrazoi teknikoak

Produkzio baliabideen edo produkzio tresnen eremuan, besteak beste, aldaketak
gertatzen direnean ulertuko da arrazoi teknikoak daudela.

Antolamendu arrazoiak

Pertsonen lan sistemetan eta lan metodoetan edota produkzioa antolatzeko
moduan —besteak beste— aldaketak gertatzen direnean ulertuko da antolamendu
arrazoiak daudela.

Produkzio arrazoiak

Enpresak merkaturatu nahi dituen produktu edo zerbitzuen eskarian —besteak
beste— aldaketak gertatzen direnean ulertuko da produkzio arrazoiak daudela.

Hitzarmen kolektiboen aplikaziorik ezaren eraginpean gerta
daitezkeen gaiak

a) Lanaldia.

b) Ordutegia eta lan denboraren banaketa.

c¢) Txandakako lan erregimena.

d) Ordainketa sistema eta soldataren zenbatekoa.

e) Lan eta errendimendu sistema.

f) Funtzioak, Langileen Estatutuaren 39. artikuluan mugikortasun
funtzionalerako aurreikusitako mugak gainditzen dituztenean.

g) Gizarte Segurantzaren babes ekintzaren borondatezko hobekuntzak.

Prozeduren izapidetzea
Aldez aurreko betekizunak

ORPRICCE organoaren esku-hartzea eskatu aurretik, desadostasuna langileen
ordezkariekin kontsultatzeko aldia bete beharko da, Langileen Estatutuaren 82.3
artikuluan ezarritakoaren arabera, eta dagokion hitzarmenaren Batzorde
Paritariopean jarri beharko da, hitzarmenak hori ezartzen badu.

Batzorde Paritarioak desadostasuna ebazten ez badu, edota batzorde honek esku
hartzea beharrezkoa izan ez bada, Preco Lanbide arteko Akordioan lan gatazkak
konpontzeko ezarritako prozedurak aplikatu beharko dira.

Izapidetzea: alderdi orokorrak

Prozedurak honela izapidetzen dira:

Eskabidea
Arbitrajea
aurretiazko ORPRICCEre
akordioz n esku hartzea

I N

.Arbitroaren le Arbitrajeak ORPRICCEk
izendapena ebazten du ebazten du
Laudoa Ebazpena
—.\__ Alderdiei ./_,_-7.
jakinaraztea
Eskaera

Lan Harremanen Kontseiluak Bilbon, Donostian edo Gasteizen dituen egoitzetako
edozeinetan aurkeztu beharko da eskaera.

Eskaerarekin batera, hurrengo atalean adierazita dagoen dokumentazioa
aurkeztu beharko da.

Eskaerak ezarrita dauden betekizunak betetzen ez baditu, ORPRICCEko
idazkariak errekerimendua egingo dio eskatzaileari eskaera hamar eguneko
epean osa dezan.

Eskaera egiteko unean aurkeztu beharreko dokumentazioa

- Ez aplikatzeko eskaera, honako alderdi hauek adierazita: eskatzailearen
identifikazioa eta, hala badagokio, ordezkaritza ahalordea, hala nola
helbidea eta posta elektronikoa, jakinarazpenen ondoreetarako;
desadostasunaren arrazoia; hitzarmen kolektibotik aplikatu nahi ez diren
lan baldintzen zerrenda, eta aplikatu gabe gera daitezkeen arloekiko
lotura; aplikatu nahi diren lan baldintza berriak eta hori ezartzeko aldia.

- Beste alderdiaren identkfikazioa. Langileen ordezkarien zerrenda, NANa
adierazita, hala nola helbidea eta posta elektronikoa edo posta
elektronikoak, jakinarazpenen ondoreetarako.

- Indarrean dagoen eta aplikatu nahi ez den Estatutuaren araberako
hitzarmen kolektiboaren identifikazioa: dagokion aldizkari ofizialean
argitaratu den eguna adierazita.

- Eraginpean hartutako lantokien identifikazioa.

- Langileen ordezkaritzaren osaerari buruzko informazioa, lantokien
arabera, sindikatu erakundeen arabera sailkatuta, eta negoziazio
batzordearen osaerari buruzkoa, ordezkaritza unitarioa ala Langileen
Estatutuaren 41.4 artikuluari jarraiki aukeratutako ordezkaritza den
zehaztuta.

- Kontsultaldia garatu izanaren egiaztagiria, hala badagokio, egindako
bileren aktak eta beste alderdiaren iritzia.

- Desadostasuna hitzarmen kolektiboaren batzorde paritariora eramanez
gero, horren egiaztagiria eta, hala badagokio, batzordearen erabakia.

- ORPRICCEko ez aplikatzeko eskaera baino lehen izapidetutako Precoko
prozeduraren emaitzaren egiaztagiria.

- Desadostasuneko bi alderdien arteko adostasuna (baldin badago),
konpontzeko modutzat arbitrajea erabiltzeari dagokionez.

— Arrazoi ekonomikoei, teknikoei eta antolamenduarekin eta
produkzioarekin zerikusia dutenei buruzko dokumentazioa. Horretarako,
kaleratze kolektiboen komunikazioan aginduzkoa den dokumentazioa
hartuko da erreferentziatzat (kaleratze kolektiboei lotutako
dokumentazioari dagokionez, ikus II. Eranskina). Nolanahi ere,
alegatutako arrazoi ekonomikoa diru-sarrera arrunten edo salmenten
murrizketa iraunkorra denean, murrizketa hori segidako azken bi
hiruhilekoetan gertatu dela egiaztatuko duen dokumentazioa ere aurkeztu
beharko da.

- Eraginpean hartutako langileen kopurua, sexua eta lanbide sailkapena.
Desadostasunak eraginpean hartutako lantokiak bat baino gehiago badira,
informazioa lantokiaren arabera eta, hala badagokio, lurralde
historikoaren arabera banakatu beharko da.

Hasierako eskaera egin eta berehala aurkeztu beharreko dokumentazio
osagarria

ORPRICCETri aurkeztutako eskaeraren eta horri erantsitako dokumentazioaren
kopia eta izapidetzearen egoera kontsultatu eta prozedurari buruzko
jakinarazpenak jaso ahal izateko eskaerari esleitutako erreferentzia zenbakia
beste alderdiari eman izanaren egiaztagiria (hori egiaztatu ezean, akatsa 10
eguneko epean zuzentzeko eskatuko da).

Desadostasuna konpontzeko mekanismoaren aukeraketa

Alderdiek elkarren adostasunez arbitrajearen bidea erabiltzea erabaki ez badute,
ORPRICCEKk erabakiko du desadostasuna arbitrajearen bidez ebazten den ala
organoak berak ebatziko duen.

Arbitroaren aukeraketa

Alderdien aldez aurreko akordioaren nahiz ORPRICCEren erabakiaren ondorioz
desadostasuna arbitraje bidez ebatzi behar denean, arbitraje hori Lan
Harremanen Kontseiluak horretarako duen zerrendan agertzen diren
pertsonetako batek gauzatuko du.

Kasu bietan alderdiek arbitrajeko laudoa eman behar duen pertsona izendatu
ahal izango dute elkarren arteko adostasunez. Hori egiten ez badute, ORPRICCEk
horretarako ezarritako prozeduraren bidez izendatuko da arbitroa.

Desadostasunaren ebazpena

Arbitroak eta, hala badagokio, ORPRICCEk desadostasuna ebazteko behar duten
informazioa bildu ahal izango dute.

Organoaren ebazpena edo, hala badagokio, arbitrajeko laudoa 25 lan eguneko
epean eman beharko da, izapidetzeko onartzen denetik aurrera zenbatzen hasita.

ORPRICCEko idazkariak ebazpenaren edo laudoaren berri emango die
desadostasuneko alderdiei.

I. Eranskina: araudi aplikagarria

- Langileen Estatutuaren 82.3 artikulua.

- Hitzarmen Kolektiboen Aholku Batzorde Nazionala (CCNCC) arautzen
duen irailaren 27ko 1362/2012 Errege Dekretuaren V. Kapitulua.

- 471/2013 Dekretua, abenduaren 30ekoa, Estatutuaren araberako
Hitzarmen Kolektiboak ez Aplikatzeko Prozedurak Ebazteko Organoa
(ORPRICCE) sortu eta arautzekoa.

Il. Eranskina: Kaleratze kolektiboen komunikazioan aginduzkoa den
dokumentazioa, Hitzarmen Kolektiboen Aholku Batzorde Nazionalaren
erabakira jarritako hitzarmen kolektiboetan ezarritako lan baldintzak
ez aplikatzeko prozeduretan egiaztatzeko erreferentziatzat
hartutakoa (kaleratze kolektiboaren eta kontratu eteteen eta lanaldi
murrizketen prozeduren Erregelamendua onartzen duen 1483/2012
Errege Dekretuaren [2012-10-30eko BOE] 4. eta 5. artikuluak):

4. artikulua. Arrazoi ekonomikoek eragindako kaleratze kolektiboei
lotutako dokumentazioa.

1. Arrazoi ekonomikoek eragindako kaleratze kolektiboetan, enpresaburuak
azalpen memoria bat txertatu beharko du aurkeztu beharreko dokumentazioan.
Memoria horretan, enpresaren egoera ekonomikoa negatiboa dela erakusten
duten emaitzak egiaztatu beharko dira, hurrengo idatzzatietan adierazitako
moduan.

2. Enpresak alegatutako emaitzak egiaztatzeko, enpresaburuak bere
eskubiderako komeni den dokumentazio guztia aurkeztu ahal izango du, eta,
bereziki, honako hauek aurkeztu beharko ditu: azken bi ekitaldi ekonomiko osoen
urteko kontuak (egoera balantzearen arabera bateratuak), galera eta irabazien
kontuak, ondare garbian izandako aldaketen egoera orria, eskudiru fluxuen
egoera orria, ekitaldiko memoria eta kudeaketa txostena edo, hala badagokio,
galera eta irabazien kontu laburtua eta ondare garbian izandako aldaketen
balantze eta egoera orri laburtuak (behar bezala auditatuak, auditoriak egitera
behartutako enpresen kasuan), eta prozeduraren hasierako behin-behineko
kontuak, prozedurari hasiera ematen dion enpresako administratzaileek edo
ordezkariek sinatuak. Kontuak auditatzeko betebeharrik ez duten enpresen
kasuan, enpresaren ordezkaritzak auditoria egiteaz salbuetsita egotearen
inguruan egindako deklarazioa aurkeztu beharko da.

3. Alegatutako egoera ekonomiko negatiboa galeren aurreikuspen batean
datzanean, enpresaburuak, aurreko idatz-zatian adierazitako dokumentazioa
aurkezteaz gain, galera horiek kalkulatzeko erabilitako irizpideen berri eman
beharko du. Halaber, galera aurreikuspen horren bolumenari eta izaera iraunkor
edo iragankorrari buruzko txosten tekniko bat aurkeztu beharko du, honako
hauetan oinarrituta: urteko kontuen bidez lortutako datuak, enpresaren
sektoreari buruzko datuak, merkatuaren bilakaera, enpresak merkatuan duen
posizioa, eta aurreikuspena egiazta dezakeen beste edozein informazio.

4. Alegatutako egoera ekonomiko negatiboa diru-sarreren edo salmenten
murrizketa iraunkorrean datzanean, enpresaburuak, 2. idatz-zatian
aurreikusitako dokumentazioaz gain, kaleratze kolektiboaren prozeduraren
hasiera jakinarazi aurreko segidako hiru hiruhilekoetan dirusarrera arruntak edo
salmentak etengabe murriztu direla egiaztatuko duen zerga edo kontabilitate

dokumentazioa aurkeztu beharko du!, baita aurreko urteko hiruhileko berdinetan
erregistratutako diru-sarrera arrunten edo salmenten zerga edo kontabilitate
dokumentazioa ere.

5. Prozedurari hasiera ematen dion enpresa enpresa talde batekoa denean eta
kontu kontsolidatuak formulatzeko betebeharra duenean, taldeko sozietate
nagusiaren urteko kontu eta kudeaketa txosten kontsolidatuak aurkeztu beharko
dira, behar bezala auditatuak, auditoriak egitera behartuta dauden enpresen
kasuan eta 2. idatz-zatian adierazitako aldian, betiere prozedurari hasiera eman
dion enpresarekin saldo zordunak edo hartzekodunak izanez gero. Kontu
kontsolidatuak formulatzeko betebeharrik izan ezean, prozedurari hasiera eman
dion enpresaren dokumentazio ekonomikoaz gain taldeko gainerako enpresen
dokumentazio ekonomikoak aurkeztu beharko dira, behar bezala auditatuak,
betiere enpresa horiek helbide soziala Espainian badute, jarduera bera badute
edota jarduera sektore berekoak badira, eta prozedurari hasiera eman dion
enpresarekin saldo zordunak edo hartzekodunak badituzte.

5. artikulua. Arrazoi teknikoek eta antolamenduarekin edo
produkzioarekin zerikusia dutenek eragindako kaleratze kolektiboei
lotutako dokumentazioa.

1. Arrazoi teknikoek eta antolamenduarekin edo produkzioarekin zerikusia
dutenek eragindako kaleratze kolektiboetan, enpresaburuak kaleratze kolektiboa
justifikatzen duten arrazoi teknikoen eta antolamenduarekin edo
produkzioarekin zerikusia dutenen inguruko azalpen memoria bat txertatu
beharko du aurkeztu beharreko dokumentazioan. Memoria horretan, arrazoi
horietako bat dagoela egiaztatu beharko da, hurrengo idatz-zarian adierazitako
moduan.

2. Enpresaburuak honako alderdi hauek egiaztatuko dituzten txosten teknikoak
aurkeztu beharko ditu: arrazoi teknikoak (besteak beste produkzio baliabideetan
eta produkzio tresnetan izandako aldaketen ondoriozkoak), antolamendu
arrazoiak (besteak beste langileen lan sistemen eta lan metodoen eremuan edota
produkzioa antolatzeko moduan izandako aldaketen ondoriozkoak), eta
produkzio arrazoiak (besteak beste enpresak merkaturatu nahi dituen produktu
eta zerbitzuen eskarian izandako aldaketen ondoriozkoak).

Harremanetarako helbide, telefono eta posta elektronikoa

Araba Bizkaia Gipuzkoa

Landaberde 35 behea Urkixo zumarkalea 2-3 ~ Javier Barkaiztegi 19 behea
01010 Vitoria-Gasteiz 48008 Bilbao 20010 Donostia

Tel. 945230028 Tel. 944792100 Tel. 943429712
orpricce@crlv.net orpricce@crlv.net orpricce@crlv.net

! Hitzarmen kolektiboan ezarritako lan baldintzak ez aplikatzeko
prozeduren kasuan, dokumentazio hau azken bi hiruhilekoei buruzkoa
izango da bakarrik.

